
Tuhaqtitauhaktukhaq 
 
Minista Aariak tungahuktitait Ministait Ilinniaqtuliriyikkuni Iqalungnut 
 

IQALUNGNI, (Taaqhivaliavia 2, 2013) – Minista Eva Aariak  tungahuquyait Katimayiit Minisait 

Ilinniaqtuliriyikkut, Kanatami (CMEC-kut) Taaqhivaliavia 4th -5th.   Katimayiit Minisait Kanatami 

tikinniaqtut Iqalungnut uqautigilugit nutarannuanik ilihalihaaliqtut ilihautikhainik, Nunaqaqqaqtut 

ilihautikhait nakuuhiyummiriangini iliharnirmut atuqtakhait. 

“Quviahuktunga tungahuktitiyaamni havaqatitka havaqatigiyami hapkuninga anginiqaqtunik ilihaqnikkut,” 

uqaqtuq Minista Aariak. “Amihut Minisait, hivulliqpaakpiamik tikinniarmata Kivataamut Ukiuqtaqtumi. 

Quviahungniaktunga hamna nunakput takupkaktitaqlgu quvianaqtutlu piyaariktavut atuqpaktavutlu upluq 

tamaat nunaptingni takuuyangini.” 

Katimayinut ilauyut tamainit Kanatamiunit, CMEC-kut inikhihimangmata havaqatigiigutikhaptingnik 

aviktuqhimanirni/aviktuqhimayuni ukuallu nunaryuami pitjutigiyait iliharnikkut. CMEC-kut inikhihimangmata 

havaqatigiigutikhaptingni katimayukhanik uqautigiyumaplugit maliganut ihuirutauvaktut, hulilukarutikhat 

uuktuutikhatlu atuqtaukattaktunik, kivgaqtuivghunilu Kanatami kavamatkut ukuallu nunaryuami 

paanariktunut iliharnikkut. 

“Auvalliatjutiptingni atuqpaktaptigut nunalaangini, CMEC-kut  tunihivaktut havaqatigiigutukhanik 

ikayuqtigiikluta. Katimaqagiyumaliqpaktatka hapkuat katimayut ihuakhaiyaptingni ayukhautauvaktunik 

maligaliurnikkut havaptingnik iliharnikkut. Tadja katimatjutiptingni, ihuatqiyaunialiqtuq ahianit 

qilamiurnaqtunit nunaryuanit katimaviptingnit hamani kativavikhaptingni Nunavunmi,” uqaqtuq Minista 

Aariak.       

